
ADMINISTRACION LOCAL

MUNICIPAL
A CORUNA

Medio Ambiente

Modificacion da Ordenanza municipal de xestién de residuos municipais e limpeza viaria, aprobacién definitiva
ANUNCIO

O Pleno do Excmo. Concello da Coruiia, en sesién ordinaria celebrada o dia 1 de outubro do 2020, aprobou inicialmente
a modificacién da Ordenanza municipal de xestién de residuos municipais e limpeza viaria do Concello da Coruna.

A dita aprobacion inicial foi publicada no Boletin Oficial da Provincia da Coruiia niimero 174, de 19 de outubro do 2020,
co obxecto do seu sometemento a informacidn publica por un prazo de trinta dias.

Transcorrido o periodo de trinta dias sen que se tefian presentado alegacions, reparos, reclamaciéns ou observaciéns
a aprobacion inicial, enténdese definitivamente aprobada a modificaciéon da Ordenanza municipal de xestiéon de residuos
municipais e limpeza viaria do Concello da Coruna.

Asi, queda engadido o artigo 74 bis a Ordenanza municipal de xestién de residuos municipais e limpeza viaria do Con-
cello da Coruia, que entrara en vigor unha vez transcorrido o prazo de 15 dias habiles desde a sua publicaciéon no Boletin
Oficial da Provincia da Corufia, coa seguinte redaccion:

“1. O Concello efectuara traballos de limpeza de pintadas e graffitis no mobiliario urbano, muros, paredes de edificios,
fachadas, estatuas, monumentos e, en xeral, calquera elemento integrante da cidade, segundo a sua propia organizacion
e programacion, para manter as debidas condiciéns de limpeza e ornato publico do municipio.

2. As labores de limpeza, sobre elementos de titularidade non municipal, so se realizaran naquelas elementos que
linden con espazos de uso publico, e realizaranse con cargo as persoas responsables da comision da infraccién que com-
porta a realizacion da pintada ou graffiti. Asi, no caso de que sexan identificadas as persoas responsables da realizacién da
pintada ou graffiti, o Concello tramitara o correspondente procedemento sancionador e esixira o resarcimento dos custes
da correspondente limpeza.

Estas actuacions de limpeza seran sempre discrecionais para o Concello e condicionadas a disponibilidade de medios,
a complexidade da actuacioén e a natureza do elemento a limpar.

3. 0 Concello actuara de forma directa nos traballos de limpeza de pintadas e graffitis no mobiliario urbano, muros,
paredes de edificios, fachadas, estatuas, monumentos e, en xeral, calquera elemento integrante da cidade.

Naqueles casos nos que, pola natureza da pintada ou graffiti, pola natureza do elemento onde estan realizadas ou
por outra circunstancia relevante, se considerase necesario, solicitarase do titular do dito elemento a autorizacién a que o
Concello realice a limpeza e a que o exima de responsabilidade polos resultados ou posibles danos derivados da limpeza
a realizar.

4. As previsions aqui contempladas en relacion os elementos de titularidade non municipal realizanse sen prexuizo da
posibilidade de ditar ordes de execucién os seus titulares, cando asi se considere oportuno e necesario, de conformidade
coa normativa vixente e tendo en conta a responsabilidade Ultima que tefien os titulares sobre a conservacion e mantemen-
to dos elementos da sua titularidade”.

A Coruna, 10 de decembro de 2020
O Director de Area de Medio Ambiente

Jesus Fernandez Diez
2020/9407

